
QENDRIMI | CABEJT NDAJ PIKEPAMJEVE TE STUDIUESVE
SLLAVE PER PREJARDHJEN E GJUHES SHQIPE DHE
VENDBANIMIN E POPULLIT SHQIPTAR

Né lidhje me prejardhjen e gjuhés shgipe dhe vendbanimin e
popullit shqgiptar studiues té ndryshém, té kétyre shekujve té fundit u ndané
né dy lagje t¢ médha, késhtu lindén teoria ilire dhe ajo trake, ku njéra
pérkrahte prejardhjen ilire té popullit shqgiptar dhe té gjuhés sé tyre, ndérsa
tjetra até trake.

Teoria ilire: Q& né shek. e XIX, studiuesit e ndryshém gé u morén me
céshtjen e gjenezés sé popullit shqgiptar dhe té gjuhés sé tij, pané te shqiptarét
pasardhésit e iliréve dhe te shqipja vazhduesen e drejtpérdrejté té ilirishte sé
lashté.

Teza mbi origjinén ilire té popullit shgiptar dhe té gjuhés sé tij kohésisht
éshté mé e vjetra dhe pérkrahés té késaj teorie kané gené shkencétarét e shquar
té shek. XIX dhe fillimit t& shek. XX, si p.sh.: J. Tunmann, G. Meyer, P.
Kretschmer, F. Mikloshic¢, C. Paul, H. Hirt, N. Jokli, J. Xylander, H. Pedersen
etj., ndérsa pérkrahés mé té voné té késaj teorie jané: W. Cimohovski, A.
Desnickaja, E. Cabej, si dhe shumé historiané, gjuhétaré, arkeologé etj., té
huaj dhe shqiptaré.

Teoria trake: Né kundérshtim me tezén ilire, qé shihte te shqgipja
vazhduesen e drejtpérdrejté té ilirishtes, lindi njé teori e re e kjo ishte teoria
trake e cila pérkundrazi te shgipja shihte vazhduesen e trakishtes sé lashté.

Pérfagésuesit kryesoré té késaj teorie ishin shkencétarét si: H. Hirt, C.
Paul, G. Weigand, H. Bariq etj. Pérkrahésit e teorisé trake mendonin se teza
ilire éshté e pagéndrueshme pasi gé ajo nuk éshté déshmuar me argumente
gjuhésore etj.

Prejardhja e gjuhés shqipe:

Ndarja e madhe e gjuhéve, né centum dhe satem i shtyri pérfagésuesit e
teorisé trake si: H. Hirt, C. Paul, G. Weigand, H. Bariq etj., t& nxjerrin
pérfundimin se shqipja dhe trakishtja i takojné té njéjtit grup pra, grupit satem
dhe nga kjo del se shgipja géndron mé afér trakishtes se sa ilirishtes, késhtu gé
shqipja éshté vazhduese e trakishtes dhe jo e ilirishtés. Né lidhje me kété edhe
studiuesi kroat H. Barig, ishte shprehur se shqipja i takon grupit satem, ndérsa
ilirishtja atij centum dhe pér kété arsye, mendonte se meqgenése kéto dy gjuhé i
takojné dy grupeve t&€ kundérta, atéheré ato s’mund t€ kené mes vete kurrfaré

lidhjesh gjenetike. Por, pasi gé trakishtja e shqgipja i takojné té njéjtit grup, pra
atij satem, atéheré ato té dyja pashmangshém kané lidhje parente né mes vete.

Pérfagésuesit e tezés trake, qé nga G. Waigand e deri te V. Georgiev
kané pérséritur argumentet sipas t€ cilave shqiptarét s’jané autokton né trojet
ku sot gjéllin, prandaj pér ta dokumentuar njé gjé té kétillé ata sollén njé varg
faktesh, si p.sh.: Emrat iliré t& vendeve si Scodra, Tomorus, Naissus etj., nuk
kané dhéné, shpreheshin kéta studiues, sipas ligjeve té shqgipes pérfundimet e
sotme: Shkodér, Tomor etj., edhe forma e sotme e emrit té qytetit Nish,
shpreheshin ata, nuk mund té keté dalé nga Naissusi i lashté, pérmes ligjeve té
shqgipe. Edhe, emrat latiné té vendeve né Shqipériné e sotme, tregojné vecori
fonetike té dalmatishtes sé lashté, ndérkaq latinizmat e shqgipes lidhen me ato
té rumanishtes.

Pérkrahésit e tezés trake gjithashtu mendonin se né gjuhén shqgipe ka
pak huazime nga greqishtja e vjetér, mungon terminologjia detare dhe se
shqiptarét nuk pérmenden para shek. X1 né Shqipéri. Fakti se né gjuhén shqipe
ka pak huazime nga gregishtja e vjetér, vetvetiu béné té nénkuptojmé,
shpreheshin kéta studiues, se shqiptarét nuk kané gené né aférsi me grekét e
lashté, dhe se natyrshém as shqipja nuk ka pas kontakte té aférta me gjuhén e
vjetér greke. Duke u bazuar né mungesén e terminologjisé detare, ata nxorén
pérfundimin se, shqiptarét s’kané jetuar afér detit. Ndérsa, fakti se shqiptarét
nuk pérmenden para shek. XI né Shqipéri, i kurajoi kéta studiues té besonin né
tezén e tyre, se shqiptarét nuk kané gené né trojet ku sot gjéllin para kétij
shekulli."

Kéta studiues, disa glosa trako-dake i shpjegonin pérmes gjuhés
shqipe:késhtu gé Georgievi rindértoi edhe disa aspekte té fonetikés sé
dakomizishtes té cilat pastaj, sipas tij, pérputhen me ato té shqipes e nga kjo ai
nxjerré pérfundimin se gjuha shqipe éshté pasardhése e kétyre gjuhéve.

Né gjysmén e paré té shekullit toné, me studimin e historisé sé gjuhés
shqipe, filluan t& merren edhe studiuesit sllavé té jugut dhe pérpjekjet e para
serioze u béné nga studiuesit si: Karl Oshtir, Petar Skok, Henrik Bariq, etj.

Duke u mbéshtetur né mésimet e Selishgevit e té Weigandit, studiuesi
Ivan Popovig shtroi pyetjen se: “a sllavét, apo shqiptarét kané ardhur mé paré
né Shqipéri”’, dhe duke u mbéshtetur né materialin toponomastik qé kishte
mbledhur e ku disa toponime para romake e latine dalin me trajta sllave, ai
atéheré nxori pérfundim se kéta emra asnjéheré nuk jané zhvilluar sipas
ligjeve fonetike té shqipes, por pérheré népérmjet té sllavishtes.

Studiuesi yné i shquar prof. E. Cabej, shprehu géndrimet e tija karshi
céshtjeve gé i ngritém mé lart.

! Ismajli, Rexhep: Origjina e gjuhés shqipe, né: “Céshtje t& studimeve
albanologjike”, material nga Simpoziumi shkencor i mbajtur né Prishtiné. 1987. f.
37-38.

Edhe njé heré po i rikthehemi klasifikimit t& gjuhéve né grupin satem
dhe até centum, dhe déshirojmé té shtojmé se, si¢ kané treguar té dhénat mé té
reja, Ky grupim ka filluar té luhatet mjaft, e vegmas pas zbulimit té tokarishtes
e hetitishtes, prandaj nuk mund té jemi kategorik né géndrimin toné se shqipja
i takon grupit satem e ilirishtja atij centum dhe kjo té na shérbej si arsye g€ t’i
ndajmé kéto dy gjuhé né taborre té kundérta.

Prof. Cabej thoshte se “ményra e trajtimit t€ palataleve indoevropiane
nuk ka si pérbén njé arsye pér ta lidhur shgipen me trakishten, pér ta shképutur
nga ilirishtja, sikurse nuk ka njéri gé ta ndaj spanishten nga latinishtja, vetém
sepse, bie fjala latinisht centum né té parén gjuhé ka dhéné ciento (thiento) e
né t€ dytén cent, sepse guturali latin né€ két€ gjuhé ka pérfunduar né spiran‘[”.2

Studiuesit té cilét u morén me studimin e shqipes, u interesuan né lidhje
me vendin e shqipes brenda gjuhéve indoevropiane, né lidhje me kété ¢éshtje
prof. Cabej, pranoi teoriné pér lidhjet me gjuhét veriore dhe shtoi edhe disa
elemente jo pa peshé pér afriné e shgipes me keltishten e me armenishten e
ndonjé edhe me gjuhét e tjera. Cabej kétu solli edhe njé modifikim té
pérgjithshém: shqipja éshté gjuhé satem me lidhje té vecanta me gjuhét veriore
dhe jugore (kétu kishte parasysh greqishten e armenishten).?

Sa i pérket prejardhjes sé gjuhés shqipe prof. Cabej, né njé rast ishte
shprehur késhtu: “t€ gjitha argumentet e paraqitura kundér njé birérie té
shqipes, népérmijet té cilave mendohej té provohej pamundésia e kétyre
lidhjeve gjuhésore, nuk i béjné ballé njé shqyrtimi kritik té thellé té zhvillimit,
né dritén e fakteve té njohura. Nuk ekzistojné arsye gjuhésore bindése gé do té
na detyronin g€ t€ pérjashtoj€ prejardhjen ilire t€ shqipes”.

Né ményré té ngjashme shprehet edhe P. Kretschmer, i cili thoté se:
“Mendimi g€ gjuha shqgipe paraget fazén mé té re té ilirishtes sé vjetér ose si
shprehet mé matur G. Meyer, té njé dialekti ilir, éshté né bazé té gjithé
situacionit aq afér menc, sa duhet njeriu té sillte arsye shumé té rénda pér ta
hedhur posht&”. °

Vendbanimi i popullit shqiptar:

Duke pasur parasysh faktin se populli shqgiptar jeton né viset né té cilat
dikur jetonin ilirét dhe mban po kété emér gé pérmendet gé nga Ptolomeu, pra
gé né shek. Il. e.s. kjo pérputhje territoresh si dhe vazhdimésia e emrit té tij, |
shtyu studiuesit gé herét té shikonin se a ekzistojné kund pika takimi né mes té
shqiptaréve té sotém dhe iliréve té lashté. Studiuesi i shquar Johann Tunmann,
gysh né vitin 1774 e pranonte autoktoniné e shqiptaréve, ja se si shprehej ai né

2 Beci, Bahri, Diskutime né: Studime ilire. II. Prishtiné. 1974. f. 324.

¥ Ismajli, Rexhep, Artikuj mbi gjuhén shqipe, Prishting, 1978. f. 11.

* Katicic, Radosav, Antroponimia ilire dhe etnogjeneza e shqiptaréve, né
“Jehona”, nr. 2, Shkup, f. 68

> Cabej, Eqrem, Studime gjuhésore, 111, Prishting, 1978, f. 29.

veprén e tij “Né histori t8 tyre nuk kam gjetur ndonjé gjurmé té njé
emigracioni té mépastajmé: Gjuha e tyre na ka dhéné té tilla déshmi pér fatin e
popullit, & uné nuk mund té mos njoh te ky fginjét e lashté té grekéve dhe
nénshtetasit e Romés sé vjetér. Po té dyja kéto mé kallézojné ilirét”.?

Né ményré té ngjashme me Tunmaninn é&shté shprehur edhe studiuesi
tjetér Hahni i cili thot€: “Meqé burimet megjithése té vobekta: pérveg¢ ardhjes
sé sllavéve nuk pérmendin ndonjé tjetér gé té ishte mjaft i réndésishém pér té
formuar njé popull t¢ madh, mund té pranohet gé shgiptarét e sotém jané
stérnipét e banoréve anas té vendit”. '

Gjuhétarét mé n€ z& si G. Meyer ishin shprehur se:” jo ata q€ pranojné
burimin ilir té shqgiptaréve duhet ta vértetonin até, po ata qé e mohojné. Duke
pérmbledhur kéto argumente historike, shihet né njé ané se shqgiptarét nuk
duhet té kené ardhur voné né vendbanimet e sotme, né anén tjetér del se kétu
né kohén e vjetér kané gené ilirét. ®

Derisa pér njé grup shkencétarésh, shtrirja e shqiptaréve né trojet ku
jetonin dikur ilirét, si dhe ruajtja e emrit té tyre ndér shekuj, ishin argumente
me shumé réndési pér vendformimin e tyre né kéto ané, grupi tjetér i
shkencétaréve vendin e formimit té shqiptaréve e zhvendoste gjetiu, pra né
vendet si né: Panoni, Mezi, Daki, Traki, Dardani etj.

Studiuesit si, Decgev, Georgiev etj. kur flasin pér vendin e formimit té
popullit shqiptar, atéheré kété popull ata e vendosin né Daki, Mezi etj. dhe
shqiptarét i quajné pasardhés té dakomizéve, té cilét paskan zbritur nga viset e
lartpérmendura, dhe mjaft voné jané vendosur né trojet e sotme, se pér njé gjé
té kétillé thoné kéta studiues na bindin edhe mjaft fakte gjuhésore, gé ruhen
edhe sot né gjuhén shqipe.

Albanologu i shquar N. Jokli kur flet né lidhje me shqiptarét, ai ndér té
tjera thoté se, ata jané autokton né viset ku sot jetojné, vetém se kété autoktoni
ai e véshtron né njé kuptim mé vete. Ndérsa sa i pérket vendit t& formimit té
tyre ai kété vend e shpie né pjesén mé lindore té territorit ilir, gjegjésisht aty
ku pigeshin gjuha ilire me até trake, d.m.th. brenda sferés sé romanizimit e ky
territor duhet té keté gené diku prané djepit t€ rumunéve. Né njé pérfundim té
kétillé kishte ardhur ky studiues, sepse mendonte se pér njé gjé té kétillé flasin
shumé fjalé gé hasen né gjuhén shqgipe dhe até rumune. Ky vend, sipas Joklit,
ishte Dardania e lashté, konkretisht gyteti i Naissus, se pér njé gjé té keétillé,
shprehet Jokli, flet transformimi i kétij emri antik né emrin e sotém Nish e gé
duhet té jeté béré vetém pérmes ligjeve té shqgipes.

Barigi né lidhje me vendformimin e popullit shqiptar, tha se, pasi gé né
gjuhén shqgipe ruhen elemente nga huazimet e lashta greke, atéheré kjo gjuhé

®Po aty.
" Po aty.
8 Cabej, Eqrem , Studime gjuhésore, 111, Prishting, 1978, f. 29-30.

duhet té keté gené prané greqgishtes, pér kété na jep lajme me réndési edhe
toponomastika e né saje t€ kétyre fakteve ai nxjerr pérfundimin se
vendformimi i popullit shqgiptar éshté Dardania e lashté. Pér ta pérforcuar kété
mendim ai sjell edhe shumé fakte té tjera, si sqarimin e shumé emrave antik té
Dardanisé, pérmes shqipes si p.sh. emri i gytetit Nishi-Naissusi antik, mund té
shpjegohet vetém pérmes ligjeve fonetike té shqipes, pérkundér mendimit té
shumé studiuesve sllavé, té cilét mendonin se ky emér mund té shpjegohet
vettm me ané té ligjeve sllave. Duke u mbéshtetur né t€ dhénat gé i
pérmendém mé larté Barigi nxori pérfundimin se atdheu ballkanik i popullit
shqiptar ka gené Dardania-Peonia krahina kéto ilire né té cilén u vendosén
trako-shqiptarét. né té cilén u bé simbioza e paré shqiptaro-trako-ilire. Bariqi
thoté se pér kété na flasin edhe lidhjet shqiptaro-rumune e gé kéto lidhje jané
krijuar duke gené kéta dy popuj prané e prané dhe kjo ka mundur té ndodhé
vetém né Dardani.

Né lidhje me vendformimin e popullit shqgiptar dhe gjuhés sé tij,
mbéshtetésit e teorisé trake, mendonin se shqiptarét e hershém kané gené diku,
né aférsi me pararumunét e pér kété, sipas tyre, na tregojné njé mori fjalésh qé
hasen né rumanishte, rreth 70 sosh, si dhe latinizmat e kétyre dy gjuhéve,
huazime kéto té cilat né shumé pika jané té ngjashme. Duke pas parasysh kéto
argumente, atéheré sipas kétyre studiuesve, shqiptarét e hershém dhe
pararumunét kané jetuar prané e prané njéri-tjetrit, né njé vend, e gé mund té
jeté diku né trekéndéshin Nish-Sofje-Shkup, me gendér Dardaniné.

Késhtu studiuesi i shquar Weigand solli argumente té shumta sipas té
cilave shqiptarét nuk mund té jené autoktoné né kéto vise. Kundér autoktonisé
sé shqgiptaréve ishte edhe Parvani, mendimet e té cilit i mbéshteste me
argumente gjuhésore studiuesi tjetér S. Puscariu.

Koha e vendosjes sé shgiptaréve né atdheun e tyre historik

Né lidhje me kohén e vendosjes sé shgiptaréve né atdheun e tyre
historik, studiuesit si: A. M. Selishgev, P. Skok, I. Popovi¢ etj., u munduan
pérmes argumenteve gjuhésore té déshmonte se sllavét kishin ardhur herét né
Shqipéri, dhe se ata kur erdhén né kéto ané, né shek. VII e VIII dhe zuné vend
né Shqipériné greko-romake, d.m.th. né Shqipériné bregdetare, nuk i hasén aty
shqiptarét, por takuan njé popullsi romane.™ Por, sikur vérteté té kishte jetuar
né Shqipériné bregdetare njé popullsi romane, deri né shekullin VII-VIII, kété
do ta vértetonte edhe toponomastika romane, por pasi gé ajo mungon, atéheré
edhe ky mendim bie poshté. V. Parvani mendon se shqiptarét nuk ishin
autokton né kéto vise, por ata erdhén kétu aty rreth shekujve 11l e IV té e.s.,
pak para sllavéve, zbritén nga ultésirat e Karpateve népér Transilvani shkallé-

® Barig, Henrik, Hymje né historiné e gjuhés shqipe, Prishting, 1955, f. 49-50.
19 Myderrizi, Osman, Toponomastika joné dhe disa céshtje té historisé sé popullit
tong, né: Konferenca e Il e studimeve albanologjike, Tirang, 1968, f. 163.

shkallé, si barinj shtegtaré né viset jugore dhe pastaj né pjesén peréndimore té
Gadishullit Ballkanik.™*

Romanisti dhe ballkanologu i shquar P. Skoku né studimet e tij té
thelluara mbi toponomastikén e Ballkanit e né kété mes edhe té€ Shqipérisé,
sidomos t & Shkodrés me rrething, shpreh mendimin e tij se né periudhén
antike né kéto vise nuk pati hasur gjurmé té shqiptaréve. **, ndérsa studiuesi
H. Bariq thoté, se vendosja e tyre né brendési té Gadishullit Ballkanik duhet té
keté ndodhur valé-valé, por jo mé voné se shekulli VI. Me kété géndrim,
Bariqgi rrézoi poshté mendimin thellésisht té gabuar té Selishgevut dhe té
pérkrahésve té tij dhe tha, ndér té tjera, se kété na e déshmon toponomastika e
cila sgarohet me ané té ligjeve té shqipes, ligje kéto gqé kané ndodhur para
ardhjes sé sllavéve té jugut né territorin historik shqgiptar. Né té miré té kétij
mendimi ai sjellé fakte té shumta, si p.sh.: Emri i lumit Buna, gé né antiké,
thoté Bariqgi, ka gené Barbanna, emér ky gé pérmes ligjeve té shqgipes ka
kaluar né trajtén e sotme, Buna. Ky emér né fillim kishte gené: Barbanna-
Buna, ndérsa né sllavishte evoluoi késhtu: Barbanna, supozohet se trajta
ndérmjetése e kétij emir ka gené *bauana, prej té cilés me kalimin sllav té a-sé
paratheksore né o, si né disa raste té tjera, p.sh. Salona-Solin: si dhe kalimi i v-
sé né j-né, si né rastet e Motavica-Motajica, késhtu pra éshté Kkrijuar trajta
serbe Bojana. =

Lidhja e emrit té lashté ilir - albanoi

Edhe argumenti tjetér, pra lidhja e emrit té lashté ilir -albanoi dhe
emrit arbér, t& arbérve té sotém nuk ka ndonjé domethénie, pér studiuesit
sllavé, késhtu gqé H. Bariqi, né njé rast thoté se shqiptarét si t& ardhur gé ishin
kané mundur ta trashégojné kété emér nga banorét e lashté, nga ilirét, ashtu sig
e kané huazuar edhe italianét emrin toskané. Me kété Bariqi mundohet té
tregojé se sa i pagéndrueshém éshté argumentimi i lidhjes iliro-shqiptare
pérmes emrit kombétar, prandaj shton ai se, ashtu si¢ e huazuan shqiptarét e
ardhur voné né kéto ané, emrin nga ilirét e lashté, késhtu edhe ilirét emrin
alban e kané huazuar nga popullsité e lashta joindoevropiane, d.m.th. prej
popullsive mediterane. **

Né lidhje me ¢éshtjen se a jané shqiptarét autoktoni, né viset, né té cilat
sot jetojné prof. Cabej mbéshteste autoktoniné e popullit shgiptaré né trojet ku
sot jeton, porse ai thoshte se, s’€shté fjala kétu pér nj€ autoktoni absolute, por
me dobi, thoté ky autor, éshté té béjmé pyetjen se a jané shqiptarét autokton né

1 Cabej, Eqrem, Problemi i vendit t& formimit t& gjuhés shqipe, “Jehona”, nr, VII,
Shkup, 1972, f. 58.

2 Ajeti, Idriz, Zhvillimi i gjuhésisé shqiptare né Jugosllavi, Seminari
Ndérkombétai i Gjuhés Shqipe, Prishting, 2, 1976, f. 31.

3 Bariq, Henrik, Lingvisticke studije, Sarajevo, 1954, f. 28.

 Bariq, Henrik, Lingvisticke studije, Sarajevo, 1954, f. 7.

viset ku sot gjéllijné gé nga koha greko-romake? Dhe mbi bazén e rezultateve
gé kemi deri mé tash ai pérkrahte autoktoniné e popullit shqiptar, né viset ku
ai sot gjéllin, té paktén, si¢ shprehej ai, qé nga koha greko-romake.

Né lidhje me pyetjen se pse autorét antiké heshtén pér disa shekuj mbi
ilirét, dhe nuk i pérmenden, nuk shkruan pér ata, kjo heshtje i shtyri shumé
studiues té mendojné se mos kétu béhet fjalé pér shpérngulje apo lévizje
popullsisé, E. Cabej ishte shprehur se: “N¢ lidhje me argumentum ex silentio,
sipas sé cilés shqgiptarét nuk pérmenden né vendbanimet e sotme para shek. XI
do té themi se mospérmendja nuk do té thoté medoemos té mosgenét aty, kjo
rrethané arsyen e saj historike do ta keté kétu, gé fiset shqiptare nuk kishin
mbérritur mé paré né formim té njé shteti, as Kishin arritur pérgjithésisht né
njé shkallé politike me aq réndési & ziheshin né gojé nga t& tjerét”."> Né té
vérteté t& mos pérmendurit déshmon mé fort pér autoktoninég, se sa kundér saj;
sepse kronikat zakonisht béjné fjalé mé shumé pér popujt sundimtar se sa pér
té sunduarit, mé shpesh pér pushtuesit dhe ardhésit e rinj se sa pér popullsiné
anase té njé vendi”.'®

Pér heshtjen e burimeve greko-Ilatine, né lidhje me shqiptarét, studiuesi
R. Katigi¢c u shpreh shumé drejt, ai tha se autorét antiké “Shkruanin pér ta
(d.m.th. pér ilirét H.H.) nése kishin konflikte ushtarake, nése merreshin me
piratéri né det, ose nése kishte dicka me interes rreth dokeve té tyre té
cuditshme. Vetém kur popullsia e Ilirisé e cila pérbénte njé bashkési etnike me
vete, me kryengritjet drejtuar kundér pushtetit gendror né shek. XI e kéndej u
bé njé faktor politik, kuptohet pérse ajo do té shfaget tani e tutje vazhdimisht
né burimet bizantine”."’

Eshté plotésisht i pagéndrueshém mendimi i disa studiuesve té cilét
thoné se autorét antiké nuk kané shkruar pér lévizjet e fiseve ilire, pér arsye se
ata nuk paraqgitnin kurrfaré interesimi pér ta, kur dihet se autorét antiké
pérshkruanin me besnikériné mé té madhe edhe lévizjet mé té vogla né kéto
ané, e leré mé té mos shkruajné pér ardhjen e njé popullsie kaq té madhe. Po
at€her€ pse heshtén ato burime pér disa shekuj? H. Bariqi mendon se: “Shkaku
pse burimet historike lidhje me kété nuk pérmendin asgjé, éshté lehté té
shpjegohet me paréndésiné politike dhe ushtarake té ardhjes sé& masave
baritore té cilat né atdheun e ri, pér njé kohé té gjaté nuk vijné né kontakt
intim me popullsiné bujgésore dhe qytetare duke jetuar verés népér male dhe

1> Cabej, Eqrem, Disa mendime mbi marrédhéniet gjuhésore rumuno-gjuhésore,
“Studime filologjike™, 1, Prishting, 1975, f. 52.

% pg aty.

7 Mirdita, Zef, Mbi prejardhjen e dardanéve, Gjurmime, S.Sh. Shogérore-
historike, Il, Prishting, 1972. f. 88.

dimrit duke u léshuar né vérrije, larg prej rrjetés sé komunikacionit, njélloj
sikur kané béré€ né€ periudhén historike edhe rumunét barinj”.18

Né lidhje me vendbanimin e popullit shgiptar, Cabej ishte shprehur, disa
heré, kundér té gjithé atyre gé shqiptarét i kishin vendosur né njé territor si:
Dakia, Trakia, Mezia, ose né njé territor edhe mé té ngushté si: Dardania apo
Mati.

Duke u mbéshtetur né té dhénat komplekse historike, arkeologjike,
etnografike, gjeografike, gjuhésore sidomos té toponomastikés, té trevés
shqiptare del e garté se treva e procesit té formimit té etnosit shqiptar éshté ajo
ku ky popull sot jeton, gjegjésisht del se popullsité gé u dyndén gjetén né
truallin toné njé popullsi iliro-shgiptare, ai shton se:

Historikisht éshté e papranueshme njé dyndje e shqgiptaréve, pasi qé pér
kété nuk kemi kurrfaré informatash:”Do té ishte njé dukuri pérjashtimore, qé
njé shkulje (emigrim) e ngulim i njé populli té téré i kryer brenda sferés sé
botés romake e né drité té ploté té historisé té keté ndodhur pa u véné re prej
historis&”.*

Gjeografikisht éshté e papranueshme kjo tezé, sepse ‘“Distanca midis
Shqipérisé dhe vendbanimit historik té popullit thrak, ose fiseve té tij, si bie
fjala té dakéve ose meséve, éshté bukur e madhe dhe pér ta mbushur até do té
duheshin disa arsye historike”. %

Nga ana gjuhésore emrat e lashté kryesoré t€ lumenjve, té maleve, té
gyteteve gé shtriheshin né lliriné antike gé nga Raguza e deri te qytetet sic
jané: Nishi, Shkupi, Shtipi, mali Sharr e deri te Ohri, né njérén ané e né anén
tjetér pérfshin detin Adriatik e Jon, duke shkuar mé tutje deri te Caméria, téré
kéta emra ruajné format karakteristike té€ evolucionit fonetik té shqipes, kjo
éshté njé prové mjaft shtrénguese gé tregon se kéto toponime kané gené
pandérpreré né gojén e shqipfolésve. Né anén tjetér kéto toponime, mendon
prof. Cabej, na tregojné se populli shgiptar éshté formuar né njé territor mjaft
té gjeré. Ndérsa, territori historik i shgiptaréve né mesjeté duhet konsideruar si
rezultat té njé tkurrjeje historike dhe jo i njé ekspansioni biologjik.

Pérmbyllje:

Piképamjet e studiuesve sllavé pér prejardhjen e gjuhés shqipe dhe
vendbanimin e popullit shgiptar dhe géndrimi i Cabejt ndaj tyre

Né kété punim do té parages piképamjet e disa studiuesve sllavé né
lidhje me, prejardhjen e gjuhés shqipe, si dhe pér vendbanimin e popullit

'8 Bariq, Henrik, Hymje né historiné e gjuhés shqipe, Prishting, 1955, f. 71.

19 Cabej, Eqrem, Problemi i vendit t& formimit t& gjuhés shqipe, Jehona, nr. VII,
Shkup, 1972, f. 74.

0 Cabej, Eqrem, Disa probleme themelore t& historisé sé vjetér té gjuhés shqipe,
nr. Kuvendi Il studimeve Albanologjike, Tirané, 1965, f. 94.

shqiptar, ndérsa né anén tjetér do té parages géndrimin e prof. Cabejt lidhur
me kéto ¢éshtje.

Déshiroj té theksoj se prof. Cabej dha njé kontribut me vleré, ndér té
tjera, edhe pér ¢éshtjet aq té réndésishme si¢ éshté prejardhja e gjuhés shqipe,
si dhe prejardhja e popullit shgiptar e me kété rast ai mbrojti origjinén ilire té
gjuhés shqipe, n€ nj€ rast ai ishte shprehur késhtu:” t€ gjitha argumentet e
paragitura kundér njé birérie té shqipes, népérmjet té cilave mendohej té
provohej pamundésia e kétyre lidhjeve gjuhésore, nuk i béjné ballé njé
shqyrtimi kritik té thellé t€ zhvillimit, né dritén e fakteve té njohura. Nuk
ekzistojné arsye gjuhésore bindése gé do té na detyronin gé té pérjashtojé
prejardhjen ilire t€ shqipes”

Derisa pér njé grup shkencétarésh shtrirja e shqiptaréve né trojet ku
jetonin dikur ilirét, si dhe ruajtja e emrit té tyre ndér shekuj, ishin argumente
me shumé réndési pér vendformimin e tyre né kéto ané, grupi tjetér, pérfshiré
kétu edhe disa studiues sllavé vendbanimin e shqiptaréve e zhvendosnin né
vende té& ndryshme, si né: Panoni, Mezi, Daki, Traki, Dardani etj., prandaj,
lindén mospajtime té shumta né lidhje me pércaktimin e sakté té kétij vendi.

Né lidhje me vendbanimin e popullit shgiptar, Cabej ishte shprehur, disa
heré, kundér té gjithé atyre qé shqiptarét i kishin vendosur né njé territor si:
Dakia, Trakia, Mezia, ose né njé territor edhe mé té ngushté si: Dardania apo
Mati, sepse toponimet e lashta té shqipes, si dhe njé varg argumentesh
jashtégjuhésore, déshmojné se populli shqiptar éshté formuar né njé territor
mjaft t& gjeré. Ndérsa, territori historik i shqgiptaréve né mesjeté, shprehet ky
autor, duhet konsideruar si rezultat i njé tkurrjeje historike dhe jo i njé
ekspansioni biologjik. dhe pérkrahu autoktoniné e popullit shqiptar, né viset
ku ai sot gjéllin, té paktén, si¢ shprehej ai, gé nga koha greko-romake.

